
	Annwyl Syr/Fadam,

	

	CYNNIG I GREU YSGOL 3-19 POB OED NEWYDD AR GAMPWS GARTH OLWG


	Yn dilyn fy llythyr, dyddiedig 2 Mai 2018, hoffwn i gadarnhau bod y Cyngor wedi derbyn pedwar gwrthwynebiad i'r cynnig uchod yn dilyn cyhoeddi hysbysiad statudol ar 2 Mawrth 2018 a chyfnod hysbysu o 28 diwrnod. Cafodd y gwrthwynebiadau yma, yn ogystal ag ymatebion y Cyngor, eu hystyried yng nghyfarfod ein Cabinet, a gafodd ei gynnal ar 19 Ebrill 2018; ystyriodd y Cabinet yr wybodaeth yma'n ofalus, a phenderfynodd roi'r cynnig ar waith o 1 Medi 2019 ymlaen.
Mae crynodeb o'r rhesymau dros y penderfyniad i roi'r cynnig ar waith isod:
Mae'r Cyngor o'r farn y bydd creu ysgol pob oed 3-19 newydd ar Gampws Garth Olwg yn gwella deilliannau a'r ddarpariaeth addysgol, yn ogystal â gwella argaeledd lleoedd yn yr Ysgol Gynradd Cyfrwng Cymraeg. Mae hyn oherwydd y rhesymau canlynol:
· Mae modd addasu a defnyddio'r capasiti dros ben yn adeilad yr ysgol Uwchradd er mwyn creu capasiti ychwanegol ar gyfer disgyblion iau; nodwch fod plant sy'n mynychu'r ysgol Gynradd yn cael eu haddysgu yn yr adeilad yma eisoes.
· Bydd y cynnig yma'n gwella argaeledd y lleoedd Cynradd Cyfrwng Cymraeg yn nalgylch Garth Olwg, a hynny er mwyn ateb y galw cynyddol rydyn ni'n effro iddo am leoedd o'r fath.
· Bydd hyn yn gwella deilliannau addysgol yn y ffyrdd canlynol:
· Darparu rhagor o gyfle i athrawon a staff ategol/cymorth i ddatblygu'n broffesiynol;
· Rhagor o gyfleoedd i staff symud rhwng cyfnodau allweddol a datblygu arbenigedd ymhellach;
· Darparu cwricwlwm mwy priodol a chyfleoedd allgyrsiol ehangach a fydd yn gwella presenoldeb disgyblion a deilliannau addysgol;
· Bydd e'n gwella darpariaeth addysgol yn y ffyrdd canlynol:
· Darparu'r amodau a fydd yn esgor ar gwricwlwm mwy eang ac amryfal er mwyn diwallu anghenion pobl ifainc yr ysgol yn well, a hynny mewn modd a fydd yn ddichonol ac yn gynaliadwy dros y tymor hir;
· Gwella ystod ac ansawdd cyfleusterau ac adnoddau dysgu sydd ar gael er budd y disgyblion i gyd;
· Gwell cysondeb o ran cefnogaeth ar gyfer disgyblion sy'n agored i niwed;
· Arbedion ariannol posibl o ran strwythurau staffio a phrynu gwasanaethau sy'n deillio o fod yn ysgol fwy;   
· Ehangu ystod y gweithgareddau allgyrsiol a thu allan i'r ysgol a'u datblygu mewn modd sy'n eu gwneud nhw'n gynaliadwy dros y tymor hir; 
· Bydd hyn yn gwella materion arwain a rheoli yn y ffyrdd canlynol:
· Rhoi'r cyfle i Bennaeth yr Ysgol i ddosbarthu gorchwylion arwain allweddol megis materion diogelu plant, llythrennedd, rhifedd, anghenion addysgol arbennig ac ati ymhlith rhagor o staff a chyfnodau addysgol;
· Darparu cyfleoedd arwain ar gyfer aelodau eraill o'r staff, ac i eraill i arbenigo mewn meysydd allweddol, a fydd yn gwella darpariaeth a deilliannau addysgol;
· Rhoi modd i athrawon a staff atodol/cymorth gael ystod ehangach o gyfrifoldebau;
· Gwella disgwyliadau/rhagolygon ynghylch gyrfaoedd;
· Gwell cyd-drefnu o ran y cwricwlwm;
· Y cyfle i addysgu ar draws ystod oedran ehangach a gwahanol gyfnodau;
· Rhagor o amrywiaeth mewn arbenigedd;
· Gwella cyfleoedd ar gyfer rhyngweithio / cydlynu ymhlith y staff. 
Mae'r dystiolaeth a'r rhesymeg sy'n gefn i'r datganiadau yma i gyd wedi'u cynnwys yn y ddogfen ymgynghori a gafodd ei dosbarthu'n eang i bawb a oedd yn rhan o'r ymgynghoriad ym mis Hydref 2017. Mae modd ichi ddarllen yr adroddiad ar wefan y Cyngor: http://www.rctcbc.gov.uk/CY/GetInvolved/Consultations/Schoolconsultations.aspx.


	Casgliad y Cabinet wrth iddo ddod i'w benderfyniad terfynol oedd bod y buddion y mae modd eu gwireddu mewn perthynas â gwella deilliannau a darpariaeth addysgol ar gyfer disgyblion yn yr ardal hon, yn ogystal â chynyddu nifer y lleoedd ar gyfer disgyblion Cynradd Cyfrwng Cymraeg, yn brif resymau dros weithredu'r cynigion hyn.
O ganlyniad i hynny, bydd Ysgol Gyfun Garth Olwg ac Ysgol Gynradd Gymraeg Garth Olwg yn cau'n swyddogol ar 31 Awst 2019, ac yn cael eu disodli gan yr ysgol pob oed ar 1 Medi 2019. Bydd yr ysgol yn parhau i ddefnyddio'r safleoedd a'r adeiladau sy'n bodoli eisoes, a chaiff adeiladau eu haddasu yn ôl yr angen.

	

	Yn gywir 

Esther Thomas
Cyfarwyddwr Gwasanaeth Addysg a Dysgu Gydol Oes
  


Holl Ymgynghorwyr 








